
Alþingi ályktar að skora á ríkisstjórnina, að hún hlutist til um, að endur- 
nýjað verði leyfi það, er Arthur Gook trúboða var veitt til að reka útvarpsstöð á 
Akureyri, með bréfi dags. 6. maí 1925, enda fullnægi stöðin þeim skilyrðum, sem 
sett verða um rekstur hennar.



G r e i n a r g e r ð .

Tillaga samhljóða þessari var borin fram á síðasta þingi, og fylgdi henni 
þá svofelld greinargerð:

„Með bréfi dags. 6. maí 1925, undirrituðu af þáverandi landssímastjóra, 
var Arthur Gook trúboða veitt leyfi til að setja upp og nota gamansútvarpsstöð 
á Akureyri. Leyfi þetta, sem var ýmsum skilyrðum bundið, var veitt til óákveð- 
ins tima og landssímastjóra heimilað að afturkalla það, hvenær sem honum 
þætti ástæða til.

Skömmu eftir að leyfi þetta var veitt mun hafa verið byrjað að reisa 
stöðina —• en það var gert fyrir erlent samskotafé. Eftir margskonar hindranir 
og erfiðleika var stöðin loks fullgerð og tilbúin til starfrækslu um áramót 1929 
-—1930, og hafði þá verið varið til hennar um 90000 kr. En með bréfi dags. 2. 
des. 1929 afturkallaði landssímastjóri útvörpunarleyfið, án þess að séð verði, 
að knýjandi ástæður hafi verið til þess, og hefir leyfið eigi fengizt endurnýjað 
þrátt fyrir itrekaðar tilraunir.

Að öðru leyti vísast til bréfs hr. Arthur Gooks dags. 27. febr. 1931, sem 
mun hafa verið sent öllum alþingismönnum“ .


